
        
 

Tuhaqtitauyughaq 
Hivulliqpaaq Nanutigut Amirhinikkut Iliharniq Hailihmayuq 

Iqalungni  
 

IQALUIT, Nunavut (Nuvaipa 27, 2013) Nunavut Kavamatkut (GN), Word Wildlife Fund (WWF), 
ukuallu Parks Canada paannariigutiliqtut pivallialiurumaplutik nutaamik angiyumik Nanutigut 
Amirhinikkut Iliharnirnik taamna ikayuniaqtuq ikikliyuummiqtirniarhugit nanutigut-inungnut pilaqutit 
Nunavunmi.  
 
“Atauttikkut piyumayugut pipkaqtillugit inuit ittut havaktullu Nunavunmi aannirhimaittumi 
iqatigiiktaaqtait nanuit,” uqaqtuq Steve Pinksen, Tuklikkut Ministaullaktuq Avatiliqiyikkut Nunavut 
Kavamatkunni.  “Nutaaq iliharutighaq tuniniaqtait ayuirhaqtut ayuirhimayaghamiknik ikayurnikkut 
hapumminikkut Nunavunmiunik ikayuqlutiklu tammaqtailinikkut annirnaqtumi huratjani.” 
 
Nunavut Kavamatkut aghanut nannunut unguumminikkut pinahuaruti havaqatigiigutiqaqtuq 
nunallani, WWF, havakvini, aallani kavamatkunni havakviinni inungnilu ikikliyuummiqtiqpiarhugit 
amigaitilaangit aghani/nanuni pilaqtunik.  Nutaaq iliharutighaq, nauyuummirhimayuq uumani 
Nanutigut Amirhinikkut Iliharniqmi pivallialiuqtauhimayuq Parks Canada-kunnit ilaupluni uvani 
Nunaryuani Ukiuqtaqtutigut Ukiumi, ilauyuq naunaitkutaupluni qanguqtut paannariiknirniit 
ikayuqpaktut nunalaanik, nanminiriyauyunik, havakviinnik, qauyihaqtiinnik, kavamatkunnilu 
pivigiyauyunik tamaani Nunavunmi.  Nutaaq iliharutighat turaanganiqarniaqtut hapumminikkut 
inungnik, piqutinik nununiklu ukunuuna atuqnikkut ilihimayauyariirhimayuni takunikkut 
ungummitjutighatigullu qanuriliurutini.   
 
Ilitariplugu ihariaginiq atuqtauraanginnaqtughanik iliharnirnik ukununga nanutigut amirhitjutighani, 
WWF havaqagtigiyait Nunavut Kavamatkut ukuallu Parks Canada qaangirhimaliqtumi ukiumi 
pivallialiuqnikkut nutaanik iliharutighanik.  
 
“Quviahuktugut aulapkaipyaami paannariiknirnik uvuuna tilinikkut hivulliqpaamik Nanuitigut 
amirhinikkut iliharnirnik, ikayuqtauyuq maniliqtuutigut uumanga Coca-Cola’p Ukiuqtaqtumi 
Aihimavik (Arctic Home) akihaqtuutaanin,” uqaqtuq Martin von Mirbach, Aulapkaiyi uvani WWF-
Kanadaup Ukiuqtaqtumi Pinahuarutaani (Arctic Program).  “Una havakniq anginiqaqtuq tunihiniq 
uumunga WWF-kut piyumaniani ikikliyuummiqtirniikut inungni-nanuni/aghani Kanadami tamaanilu 
Ukiuqtaqtumi.” 
 
Hivulliqpaaq nanutigut amirhinikkut iliharniq hailihimaniaqtuq Iqalungni uvan’nga Nuvaipa 29-mit 
Tisaipa 1, 2013-mun ukununga havaktighaunguqtaarungnarhiyunun nunallaani nanutigut 
amirhiyighaitigut, ukiuqtaqtumi Kanadamilu pulaaqtarvikni havaktiinni, GN-kut haniqpani, 
ilihaqtunlu Nunavunmi Ilihagiakpaalivikmi Avatilirinikkut Iliharnikkut Pinahuarutimin.  
 



Nunavut Kavamatkut, WWF, ukuallu Parks Canada havaqatigiighimmaarniaqtut atauttikkut 
aallanunlu angikliyuummirumaplugit tamaita inunung nanuinnunlu aaniqtailiniit Nunavunmi.  

Tyler Ross 
Ataniullaktuq Tuhaqtipkainikkut 
Avatiliqiyikkut 
tross1@gov.nu.ca 
867-975-7720 
 
Riannon John  
WWF-Canada 
rjohn@wwfcanada.org 
416-347-1894 
 
Garry Enns 
Hilataani Tuhaqtipkainikkut Atannguyaq 
Parks Canada 
garry.enns@pc.gc.ca 
867-975-4680 
  
About WWF 
WWF piliuqhimaliqtuq ihuarhaitjutighanik ukununga qayangnarhiyunun tammaqtailinikkut ayurnarutit 
nunaryuaptiknun, ikayurhugillu inuit nunamiittullu aularaanginnarutighaitigut.  www.wwf.ca  

